
Shri Devanatha Prapattih

శ్రీ దేవనాథ ప్రపత్తిః 

శ్రీః  ।
శ్రీమతే  రామానుజాయ నమః ।
శ్రీమద్  వరవర మునయే నమః ।
శ్రీమద్  వానమహాచల గురుభ్యో నమః ।
అథ శ్రీదేవనాథ  ప్రపత్తిః   ।
శ్రీవరమఙ్కామాతుః  దివ్యకటాక్ష ప్రభావపరిపూర్ణః   ।
శ్రీదేవనాథపాద  పయోజయుగ్మప్రపత్తి  మాకలయే ॥ ౧॥
శ్రీమత్పరాఙ్కుశమునిర్ద్రవిడశ  ‍ృతీనాం

ద్రష్టా  ప్రపన్నకులకూట  విభాస్వరోయౌ ।
క్షేమఙ్కరౌ త్రిజగతాం  శరణం గతస్తౌ

శ్రీదేవనాథ  చరణౌ శరణం ప్రపద్యే  ॥ ౨॥
అస్మన్మహాకులగురుః శఠకోపసూరిః

యద్భోగ్యతాతిశయ విస్మృత భిన్నవేద్యః ।
శ్రీపాదుకాపదమవాప్య  విరాజతే తౌ

శ్రీదేవనాథ  చరణౌ శరణం ప్రపద్యే  ॥ ౩॥
దైత్యాపహార  జలమగ్నధరోధృతిం ప్రాక్

దేవశ్చకార ధృతకోలతనుర్యదాసౌ ।
మేరుర్యదీయఖురకిఙ్కిణివన్ననాద

తౌ దేవనాథ చరణౌ శరణం ప్రపద్యే  ॥ ౪॥
శ్రీశో  బలేః కుహకవామన భావజుష్టః

గత్వాధ్వరం తమవనీసువనీపకః సన్ ।
యాభ్యాం భువం దివమపి క్రమతే  స్మ పూర్వం

తౌ దేవనాథ చరణౌ శరణం ప్రపద్యే  ॥ ౫॥
యౌదణ్డకామునిజనానుజిఘృక్షయైవ 

యాత్వా తదాశ్రమపదాని  పురాపునీతామ్ ।

ఆసాద్య వానగిరిమద్య చ నః పునీతః
తౌ దేవనాథ చరణౌ శరణం ప్రపద్యే  ॥ ౬॥

అమ్బామనుదృతవతీమతికోపనాంయౌ
అపాద్య విస్మయవశాం నిజచఙ్క్రమేణ ।

స్తబ్ధాం  వితేనతురలం నవనీతచౌర్యే
తౌ దేవనాథ చరణౌ శరణం ప్రపద్యే  ॥ ౭॥

యౌమానసేషు యమినాం కమలాశుభాఙ్కే
భాతస్తథైవ  వరమూర్ధని  చోర్ధ్వపుమ్సామ్  ।

వృన్దావనే  వ్యహరతాం భవనే చ గోప్యాః
తౌ దేవనాథ చరణౌ శరణం ప్రపద్యే  ॥ ౮॥

దూత్యప్రసఙ్గగమనే   హి పృథాసుతార్థే
ప్రేమాన్ధభావశగా   వచలస్థలజ్ఞౌ  ।

యౌ శమ్సతో భగవతః శ్రితవత్సలత్వం
తౌ దేవనాథ చరణౌ శరణం ప్రపద్యే  ॥ ౯॥

వజ్రధ్వజాఙ్కుశ  సుధాకలశాతపత్ర
కల్పదృమాఙ్కితతలౌ కమనీయశోభౌ ।

దేవీకరైరపి  భయాదుపమృద్యమానౌ
దేవాధినాథ చరణౌ శరణం ప్రపద్యే  ॥ ౧౦॥

సాయుజ్యమాప్య యదపాశ్రయ  పాదుకాభ్యాం
సర్వోత్తమఙ్గధరణం  భజతే శఠారిః ।

సర్వేష్టదౌ  హృదయవాగతిగప్రభావౌ
తౌ దేవనాథ చరణౌ శరణం ప్రపద్యే  ॥ ౧౧॥

యౌతస్థతుర్యతిపతేర్యవనాపహారే
సమ్సేవితే భగవతి దృతమఙ్కమేత్య ।

సమ్పత్సుతత్వమపి తస్య సమాదధాతాం
తౌ దేవనాథ చరణౌ శరణం ప్రపద్యే  ॥ ౧౨॥

శ్రీరఙ్గధామని   శఠారి సహస్రగీతేః
శ్రోతుం  గురోర్వివరణం రుచిరోపయన్తుః ।

గర్భాలయాద్గరుడమణ్డపమాగతౌ  యౌ

తౌ దేవనాథ చరణౌ శరణం ప్రపద్యే  ॥ ౧౩॥
శ్రీవేఙ్కటక్షితిరాద్వరవల్లిమఙ్కాం 

శ్రీవానశైలమునినా   సముపాహృతాంయౌ ।
ఉద్వోఢుమత్వరయుతాం వరమాశుగత్యా

తౌ దేవనాథ చరణౌ శరణం ప్రపద్యే  ॥ ౧౪॥
శ్రీభూమిభానువిధుదేవవధూయుగైశ్చ 

శ్రీమన్మృకణ్డుసుత   భార్గవవైనతేయై   ।
సేనాధిపతేన లసతః ఫణినాథభోగే

వానాచలస్య చరణౌ శరణం ప్రపద్యే  ॥ ౧౫॥
సిమ్హాసనే  మణిమయే కమలామహిభ్యాం

దేవ్యా జగజ్జనికయా  వరమఙ్కయా చ ।
శ్రీవిష్ణుచిత్తసుతయా   చ సమ విభాతః

దేవాధిపస్య చరణౌ శరణం ప్రపద్యే  ॥ ౧౬॥
దేవాధినాథపదయోః గోపాలార్యకృతామిమామ్ ।
ప్రపత్తిం   పఠతాం నిత్యం ప్రసీదతు  రమాపతిః ॥
॥ ఇతి శ్రీదేవనాథప్రపత్తిః    సమాప్తా ॥

